
Поэт, журналист, член Союза писателей  

Российской Федерации (1994), заслуженный деятель  

Музыкального общества Чувашии, лауреат премии им. А. Талвира. 

 

Родился в д. Самуково (Самоккасси) Чебоксарского района Чувашской Республики. 

Георгий Ирхи - выпускник Чувашского государственного университета им. И.Н 

Ульянова. Работал актером Чувашского театра кукол. Свыше 30 лет трудился редактором, 

старшим редактором литературно-драматических передач Чувашской 

телерадиокомпании. Переводил произведения А. Перевозчикова, Л. Кутякова, С. Комбу, 

Л. Исаевой на чувашский язык. На его стихи создано более пятидесяти песен, такие как: 

«Юрларĕ шăпчăк» (А. Асламас), «Чечекĕм, кĕл чечек» (Н. Эриванов), «Çырмари хĕвел» 

(И. Степанов), «Савнă пулĕ эсĕ...» (Ю. Кудаков) и др. 

Автор поэтических сборников: «Тасалу» (Очищение), «Ҫырмари хӗвел» (Солнышко в 

речке), «Вӑтанчӑк аслати» (Робкий гром). Новые произведения периодически публиковал 

на страницах журналов «Ялав» и «Ҫилҫунат». 



  

 

 

 

 

 

 

Аякран килсен ăш çумăр 

Аякран килсен ăш çумăр, 

Аслатийĕ кĕрлесен, 

Хăрамасăр утрăн çуммăн 

Урама илем кӳрсе. 

 

Сунчăк карăнчĕ пуç çийĕн... 

Çул çинчи кӳлленчĕксем— 

Çук иккен! — Пăхмарĕç сиввĕн, 

Иртнĕ майăн ик этем. 

 

Аслати те мăкăртатрĕ, 

Кĕр! кĕрлерĕ те — самант 

Пĕлĕт тăрăх тăкăртатрĕ 

Урапи леш урама. 

 

...Çак ӳкерчĕк тухрĕ чĕррĕн 

Ас илсессĕн çав куна 

Сан та эрешленĕ тĕрĕ — 

Евитленĕ самана. 

 

Çĕнĕ кун 
 

Асамлăх пур вăраннă кунăн: 

Йыхравласа тĕнче хĕрне 

Хĕвел хевте хушать халь чунăн 

Кашни-кашни тĕпренчĕкне. 

 

Мана эс вăратан хĕвел пек, 

Шевле пек сĕртĕнсе питрен... 

Сисетĕп: нихăçан кĕвелмĕ 

Хĕвелĕм иккĕ чух — чĕре! 

 



 

Пĕрремĕш юр 
 

Ытарлă шăплăх... Систермесĕр 

Çĕрле именчĕк юр çусан 

Кукша пуçсем тăман вĕçтернĕн 

Туйса чупас килет çарран. 

Çакна сисет кушак çури те... 

Анчах малтан, хăй еккипе, 

Юра асăрхануллăн питĕ 

Тĕксе пăхать вăл тяппипе. 

 

Палăк 
 

Эп — чĕмсĕр-чĕмсĕр палăк... 

Аваллăх йĕресем 

Эрешлĕ те хаваллă — 

Ĕмĕтпелен сыв мар. 

 

Эп — сивĕ-сивĕ палăк... 

Васкавсăр ĕмĕрсем 

Тăхăмсене, тен, калĕç: 

«Этем вăл — чуллăх мар...» 

 

 

Çеçпĕл: юлашки каç 
 

Манми тăванăмсем, каçарăр, 

Манми чун варлисем, каçарăр, — 

Каятăп таврăнми. 

 

Сас пулчĕ тăвăнчăк, каçарăр, 

Çул пулчĕ пăрăнчăк, каçарăр, — 

Каятăп таврăнми. 

 

Айван çуратнăшăн каçарăр, 

Çынна юратнăшăн каçарăр, — 

Каятăп таврăнми. 

 

Хаяр сунманшăн та каçарăр, 

Пуйма çунманшăн та каçарăр, — 

Каятăп таврăнми. 

 

Савса ĕлкĕреймен, каçарăр, 

Çырса ĕлкĕреймен, каçарăр, — 

Каятăп таврăнми... 

